ՀԻՄՆԱՎՈՐՈՒՄ

1. Անհրաժեշտությունը
2016թ. հուլիսի 21-ի թիվ 28 արձանագրային որոշմամբ ՀՀ կառավարության կողմից հավանության է արժանացել Հայաստանի Հանրապետու​թյունում փախստական ճանաչված և ապաստան ստա​ցած անձանց, ինչպես նաև երկարա​ժամկետ միգրանտ​ների ինտե​գրման քաղաքա​կանության հայեցակարգը որի համաձայն (114-րդ կետ), նախատեսվում  է ՀՀ-ում փախստական ճանաչված և ապաստան ստացած անձանց  ժամանակավոր կացարանի տրամադրման խնդրի լուծում:


ՀՀ  կառավարության 2017թ. փետրվարի 23-ի Հայաստանի Հանրապետությունում փախստական ճանաչված և ապաստան ստացած անձանց, ինչպես նաև երկարաժամկետ միգրանտների ինտեգրման քաղաքականության հայեցակարգի կիրարկմանն ուղղված գործողությունների ծրագրին  հավանություն  տալու մասին  թիվ 8 արձանագրային որոշման համաձայն (3-րդ բաժնի 3.2 ենթաբաժնի  3.2.4 կետ)  նախատեսված  է «Հայաստանի Հանրապետությունում փախստական ճանաչված և ապաստան ստացած անձանց  բնակարաններ վարձակալելու համար սուբսիդիայի  տրամադրման կարգը հաստատելու  մասին» ՀՀ  կառավարության  որոշման  նախագծի մշակում և  ներկայացում  ՀՀ  կառավարության  աշխատակազմ  (ժամկետ` 2017թ. նոյեմբեր-դեկտեմբեր): 

Նույն  որոշման 3-րդ բաժնի 3.2 ենթաբաժնի  3.2.5 կետով նախատեսված  է բյուջետային  հայտի ներկայացում`  կանխատեսվող բյուջետային տարում իրականացվելիք ծախսային ծրագրերի  ցանկում  Հայաստանի  Հանրապետությունում փախստական ճանաչված ապաստան ստացած  անձանց համար վարձակալությամբ բնակարանների ձեռք բերման  համար  սուբսիդավորում ծախսային ծրագիրը ներառելու  նպատակով: Նշված  ծախսային  ծրագիրը  նախատեսվել  է     ՀՀ կառավարության 2017 թվականի    հուլիսի 6-ի   N 818 - Ն  որոշմամբ  հաստատված  ՀՀ 2018-2020 թվականների պետական  միջնաժամկետ  ծախսերի  ծրագրում  (Հավելված 3-ի   10-րդ բաժնի, 09 խմբի 02 դասի  03 ծրագիր):

Ելնելով վերոգրյալից ՀՀ տարածքային կառավարման և զարգացման նախա-րարության միգրացիոն պետական ծառայության կողմից մշակվել  է «Հայաստանի Հանրապետությունում փախստական ճանաչված և ապաստան ստացած անձանց բնակարաններ վարձակալելու համար փոխհատուցման տրամադրման ընթացակարգին  հավանություն  տալու մասին»  արձանագրային  որոշման  նախագիծը:

2. Տվյալ բնագավառում իրականացվող քաղաքականությունը
Երաշխավորել Հայաստանի Հանրապետությունում փախստական ճանաչված և ապաստան ստացած անձանց ժամանակավոր կացարանով ապահովումը`  բնակարաններ վարձակալելու նպատակով  փոխհատուցում տրամադրելու ճանապարհով:  

3. Կարգավորման նպատակը և բնույթը


Արձանագրային որոշման  ընդունման եղանակով հավանություն  տալ  Հայաստանի Հանրապետությունում փախստական ճանաչված և ապաստան ստացած անձանց բնակարաններ վարձակալելու համար փոխհատուցման տրամադրման ընթացակարգին:

4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և զարգացման նախարարության միգրացիոն պետական ծառայության կողմից: 

5. Ակնկալվող արդյունքը

Որոշման  ընդունման դեպքում կապահովվի ՀՀ կառավարության 2016թ. հուլիսի 21-ի թիվ 28 արձանագրային որոշմամբ հաստատված Հայաստանի Հանրապետու​թյունում փախստական ճանաչված և ապաստան ստա​ցած անձանց, ինչպես նաև երկարա​ժամկետ միգրանտ​ների ինտե​գրման քաղաքա​կանության հայեցակարգի  114-րդ կետի 3-րդ ենթակետի և  ՀՀ  կառավարության 2017թ. փետրվարի 23-ի Հայաստանի Հանրապետությունում փախստական ճանաչված և ապաստան ստացած անձանց, ինչպես նաև երկարաժամկետ միգրանտների ինտեգրման քաղաքականության հայեցակարգի կիրարկմանն ուղղված գործողությունների ծրագրին  հավանություն  տալու մասին  թիվ 8 արձանագրային որոշման  3-րդ բաժնի 3.2 ենթաբաժնի  3.2.4 կետի  կիրարկումը:
ՀՀ-ում  փախստական  ճանաչված  և ապաստան ստացած անձինք կապահովվեն  ժամանակավոր  կացարանով: 

